
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বৈশাখ, ১৩১৯ । ম্যালেরিয়া ও তাহার প্রতিকার। రిరి
থাকে। শুকাইবার সময় উক্ত পুষ্করিণীর জলজ উদ্ভিদ ও পানাগুলি শুকাইয়া মরিয়া যায়। বর্ষাকাল উপস্থিত হইলে গ্রীষ্মকালজাত উদ্ভিদগুলি জলমগ্ন হয়, কিন্তু জলমগ্ন হইয়া তাহারা বঁচিতে পারে না, মরিয়া যায়। এই সকল উদ্ভিদ ও পূর্ব বৎসরের শুষ্ক শৈবাল প্রভৃতি সমস্তই সেই ডোবার জলে পচিতে থাকে। এইরূপে পচিত উদ্ভিদযুক্ত ডোবাই মশক ও বিবিধ দুষিত বীজানুজনয়নের পক্ষে সম্যক্ উপযোগী। কিন্তু ধানের জুমীগুলিতে প্রধানতঃ ধান্য জন্মিয় থাকে, অন্য উদ্ভিদগুলিকে কৃষকরা নিড়াইয়া ফেলে। ধান কাটিয়া লাইবার পর জমীতে সামান্য মাত্রই উদ্ভিজ্জ পদার্থ অবশিষ্ট থাকে ; আর ধানের জমীগুলি ডোবা অপেক্ষা অগভীর হওয়ায় এরং তাহারা প্রচুর আলো ও বাতাস পাওয়ায় শীঘ্র শুকাইয়া যায়। এই কারণে ধানের জমীর জল ডোবার জলের মত খারাপ হইয়া উঠে না । ডোবাগুলির আর একটি অসুবিধা এই যে, তাহারা প্রায়ই বঁাশঝাড় ও অন্যান্য বৃক্ষের দ্বারা আবৃত থাকে ; ঐ সকল বৃক্ষের পাতা ডোবার জলে পতিত হয় এবং উহাতে আলোক ও বাতাস পৌছিতে পারে না । সুর্য্যের আলোক অনেকবিধ জীবাণুর জীবন নাশ করিয়া থাকে। অন্ধকার, পচা উদ্ভিদ বা জৈব পদার্থের অবশেষযুক্ত স্থান যে জীবাণুর জন্মের পক্ষে অতি উপযুক্ত স্থান তাহা পুর্বেই বলিয়াছি।
ঐ সকল কারণে ডোবাগুলির সম্বন্ধে নিম্নলিখিতরূপ ব্যবস্থা হওয়া প্রার্থনীয় ; ( ১ ) কোনও লোক, ষে জলাশয়ে সংবৎসর জল থাকে না এবং সংবৎসর মাছ থাকিতে পারে না, তদ্রুপ কোন জলাশয় রাখিতে পরিবে না, হয়তাহাকে গভীর করিয়া কাটাইয়া দিতে হইবে, না হয়-ভরাট করিয়া দিতে হইবে । রেলের পথ বা অন্য পথের ধারে ধারে যে সকল ডোবা আছে, তাহাদের কতকগুলিকে গভীর করিয়া সেই মাটির দ্বারা অপর কতকগুলিকে ভরাট করিতে হইবে। সেইরূপ পলীগ্রামের মধ্যে কতকগুলি অপ্রশস্ত ডোবা কাটাইয়া অন্য গুলিকে সেই মাটির দ্বারা পুর্ণ করিতে হইবে।
(২) ডোবা ও পুষ্করিণীগুলির চারি ধারে দশ হাতের মধ্যে যাহাতে কোহ কোন প্রকার বৃক্ষাদি রাখিতে না পারে, তাহার ব্যবস্থা করিতে হইবে। কারণ, ঐ সকল গাছের পাতা পুষ্করিণীর জলে পড়িয়া উহাকে অস্বাস্থ্যকর করে। ।
আমাদের দেশের বাগান ও জঙ্গলগুলিরও সংস্কারের ব্যবস্থা করিতে । হইবে। আমি বৰ্দ্ধমান, নদীয়া ও চব্বিশ পরগণার অনেক বাগান দেখিয়াছি । উহাদের অবস্থা প্রকৃতই শোচনীয়। বাগানগুলি দিবাভাগেও নিবিড় অন্ধকারে

	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

